
				এই পাতাটির মুদ্রণ সংশোধন করা প্রয়োজন। 
একাদশ পরিচ্ছেদ ।
TurskeiNYKaug
কোরিয়া ।
কোরিয়া লইয়াই এই মহাযুদ্ধ ; সুতরাং কোরিয়া সম্বন্ধে দুই এক কথা বলা আবশ্যক। কোরিয়া রাজ্য চীন সাম্রাজ্যের পূর্ব প্ৰান্তে স্থিত ; কোরিয়ারও এক সম্রাট ও তাহার অমাত্যবৰ্গ ছিলেন। কিন্তু রাজ্যশাসন যতদূর বিশৃঙ্খলভাবে হওয়া সম্ভব, কোরিয়াতেই তাহ দেখিতে পাওয়া যাইত। রাজ্যের সৈন্য সামন্ত যাহা ছিল, তাহাদিগকে সৈন্য সামন্ত বলিলে এ নামের কেবল অপকৰ্ষত সাধন হয় মাত্র । জাপানিগণ এই সৈন্য সামন্ত এক ঘণ্টার মধ্যেই নিৰ্ম্মল করিতে পারিতেন। দেশের লোক এমনই অলস যে প্ৰাণ থাকিতে তাহারা কোনরূপ পরিশ্রম করিতে চাহিত না। কাজেই কোরিয়াবাসিগণ যতদূর অধঃপতন সম্ভব, ততদূর অধঃপতনের পথে বসিয়াছিল। অথচ তাহদের দেশ অনুৰ্বর নহে ;-নানা খনিজ দ্রব্যেও বহু ধনশালী ছিল ;- কিন্তু অলস কোরিয়াবাসিগণ দুটা দুটী যাহা তাহ খাইতে পাইলেই সন্তুষ্ট, আর অধিক কিছুই করিতে চাহিত না । কোরিয়া জাপানের অতি নিকটস্থ দেশ ; উৎসাহী, উদ্যমশীল ও পরিশ্রমী জাপানিগণ কোরিয়ায় আসিয়া ব্যবসা, বাণিজ্য, কৃষিকাৰ্য্য প্ৰভৃতি উপায়ে কোরিয়ার উন্নতি সাধনের চেষ্টা পাইতেছিলেন । কিন্তু কোরিয়াবাসিগণ ইহাতে সন্তুষ্ট নহে ;-তাহারা উদ্যমশীল জাপানিগণের উপর হাড়ে চটা । তাহদের রাজ্যের উত্তর প্ৰান্ত রুষগণ ধীরে ধীরে অধিকার করিতেছে। রুষের উপরও কোরিয়াবাসিগণ র্যাগত: ; কিন্তু কি জাপান কি রুষ, কাহাকে কিছু বলিবার সাহসী হতভাগ্য কোরিয়াবাসীর ছিল না ।

